
老客婦謠

（臣會稽楊維楨上）

作者：楊維楨　元末明初

本作品收錄於《列朝詩集/甲前07》

老客婦，老客婦，行年七十又一九。

少年嫁夫甚分明，夫死猶存舊箕帚。

南山阿妹北山姨，勸我再嫁我力辭。

涉江採蓮，上山採蘼。

採蓮採蘼，可以療飢。

夜來道過娼門首，娼門蕭然驚老醜。

老醜自有能養身，萬兩黃金在纖手。

上天織得雲錦章，繡成願補舜衣裳。

舜衣裳，為妾佩古意，

揚清光，辨妾不是邯鄲娼。

〈（翰林侍讀學士詹同文作《老客婦傳》。別本又作「針線婦」。）〉

X-GORB Books | zh.wikisource.org | CC BY-SA 4.0 1 / 2



老客婦謠

此作品在全世界都属于公有领域，因为作者逝世已经超过100年，且作品于1931年1月1日

之前出版。

